
 

 

 

 

აღმოსავლეთ პარტნიორობის სამოქალაქო საზოგადოების ფორუმის საქართველოს 

ეროვნული პლატფორმის წევრი ორგანიზაციების მიმართვა საქართველოს მთავრობას – 

ასოცირების დღის წესრიგის 2017 წლის ეროვნულ სამოქმედო გეგმაში არსებული 

შეუსაბამობების აღმოფხვრის უზრუნველყოფის შესახებ 

 

ევროპულ და ევროატლანტიკურ სტრუქტურებში ინტეგრაციის საკითხებში საქართველოს 

სახელმწიფო მინისტრის აპარატმა აღმოსავლეთის პარტნიორობის სამოქალაქო 

საზოგადოების ფორუმის ეროვნულ პლატფორმას კომენტარებისთვის წარუდგინა 

ასოცირების დღის წესრიგის 2017 წლის ეროვნული სამოქმედო გეგმის გარემოს 

განახლებული ნაწილი, რომელიც შეუსაბამობაშია გასული წლების ეროვნულ სამოქმედო 

გეგმებთან, კერძოდ, მასში აღარ ფიგურირებს სატყეო დარგის მართვასთან 

დაკავშირებული ვალდებულებები. 

 

გარემოსა და ბუნებრივი რესურსების დაცვის სამინისტროს განცხადებით, „ტყესთან 

დაკავშირებული ვალდებულებები თავმოყრილია ევროკავშირთან ასოცირების შესახებ 

შეთანხმების DCFTA-ის ნაწილში, რომლისთვისაც, ეკონომიკისა და მდგრადი 

განვითარების სამინისტროს კოორდინაციით, ცალკე გეგმა მუშავდება. DCFTA-ის 2017 

წლის ეროვნული სამოქმედო გეგმა უკვე დამტკიცებულია და მასში გათვალისწინებულია 

გარემოსდაცვითი აქტივობებიც, მათ შორის, აქტივობები სატყეო სექტორში“. 

 

სატყეო დარგის განყენებულად, მხოლოდ „ხე-ტყის ნაწარმით ვაჭრობის ხელშეწყობის“ 

კონტექსტში განხილვა, ცალსახად მცდარია და არ ითვალისწინებს ასოცირების 

შეთანხმებით ნაკისრ მნიშვნელოვან გარემოსდაცვით ვალდებულებებს, რომელთა 

შესრულებაც შეუძლებელია ევროკავშირთან დაახლოების პროცესის საგზაო რუკით 

განსაზღვრული სატყეო დარგის რეფორმირებისა და ტყის მდგრადი მართვის გარეშე. 

მაგალითად, იმ პირობებში, როცა მაღალი კონსერვაციული ღირებულების ტყეები 

მასობრივად იჩეხება, ტყეკაფები ხშირად ზედ მეწყრულ სხეულებზეა გამოყოფილი და ამის 

მიუხედავად, კანონიერად ხეტყის რესურსზე არსებული მოთხოვნის მხოლოდ 30–35% 

კმაყოფილდება, შეუძლებელი გახდება „ზურმუხტის ქსელის“ შექმნა და ფუნქციონირება, 

რომლის კანდიდატი და პოტენციური საიტების ძირითადი ნაწილი მოდის ტყეებზე. 

 

გარდა ამისა, სახელმწიფო დოკუმენტებს შორის არსებული შეუსაბამობები და წინამორბედ 

გეგმებში და ანგარიშებში გაწერილი დარგის მთლიანად ამოღება, ტოვებს ასოცირების 

დღის წესრიგიდან გადახვევის შთაბეჭდილებას და იძლევა პირველ საგანგაშო სიგნალებს 

ასოცირების შეთანხმების შესრულებასთან დაკავშირებით. 

 

კერძოდ: 

 

 ასოცირების დღის წესრიგის 2017 წლის ეროვნული სამოქმედო გეგმა, რომელიც 

გასული წლების ეროვნული გეგმების ლოგიკურ გაგრძელებას უნდა 



წარმოადგენდეს,  შეუსაბამობაშია წინამორბედ დოკუმენტებთან და მასში აღარ 

ფიგურირებს სატყეო სექტორი; 

 DCFTA–ის განხორციელების 2017 წლის ეროვნულ სამოქმედო გეგმაში გაწერილი 

„ტყის კოდექსის საბოლოო ვერსიის შემუშავება“ წინააღმდეგობაშია 2016 წლის 

ეროვნული სამოქმედო გეგმის შესრულების ანგარიშთან, რომლის მიხედვითაც, 

„ტყის კოდექსის პროექტის საბოლოო ვერსია უკვე მომზადებულია“; 

 როგორც ასოცირების, ასევე DCFTA–ის განხორციელების ეროვნული გეგმები, 

შესაბამისობაში არ მოდის „გარემოს დაცვისა და კლიმატთან დაკავშირებული 

ქმედებების საკითხებში ევროკავშირთან დაახლოების პროცესის საგზაო 

რუკასთან“, რომლის მიხედვითაც, სატყეო სექტორის შუალედური 

ინდიკატორებისა და საბოლოო შედეგების მნიშვნელოვანი ნაწილი 2017 წელს 

უნდა დასრულდეს;  

 წარმოდგენილ დოკუმენტებში არაფერი წერია „შეშის მოხმარების ეროვნულ 

პროგრამაზე“, რომელიც, იმავე საგზაო რუკის მიხედვით, 2017 წელს უნდა 

დამტკიცდეს და გამოქვეყნდეს;  

 ნიშანდობლივია, რომ სატყეო დარგის ჩარჩო კანონმდებლობის მომზადება და 

„შეშის მოხმარების ეროვნული პროგრამის“ შემუშავება სწორედ ევროკავშირისა და 

წევრი ქვეყნების მიერ დაფინანსებული აღმოსავლეთის პარტნიორობის 

მრავალმილიონიანი პროგრამის (FLEG 2) ფარგლებში განხორციელდა; 

 იქმნება რეალური რისკი, რომ ევროინტეგრაციის ეგიდით განხორციელებული 

პროექტების ფარგლებში აღებული ვალდებულებების შეუსრულებლობა და 

გადავადება, პრობლემებს შეუქმნის პარტნიორულ ურთიერთობებს, როგორც 

ევროკავშირთან, ასევე მის წევრ ქვეყნებთან; 

 სამინისტრო ქმნის თვითიზოლაციის პრეცენდენტს იმ პირობებში, როცა დარგის 

რეფორმირება და ტყეზე არსებული ენერგეტიკული და სოციალური ზეწოლის 

შემცირება სცილდება ერთი სამინისტროს კომპეტენციას და მოითხოვს მჭიდრო 

უწყებათშორის დიალოგს, მათ შორის, ასოცირების შეთანხმების განხორციელების 

ფარგლებში; 

 ამასთან, დასაზუსტებელია, რამდენად იყო უზრუნველყოფილი საზოგადოების, 

მათ შორის, ეროვნული პლატფორმის მონაწილეობა DCFTA-ის 2017 წლის 

ეროვნული სამოქმედო გეგმის გარემოსდაცვითი ნაწილის შემუშავების პროცესში; 

 

მიგვაჩნია, რომ წარმოდგენილი დოკუმენტი მოიცავს ასოცირების შეთანხმების 

განხორციელების რისკებს და მივმართავთ საქართველოს მთავრობას, შეაჩეროს 

დოკუმენტის დამტკიცება, ვიდრე გარემოსა და ბუნებრივი რესურსების დაცვის 

სამინისტრო არ უზრუნველყოფს მის შესაბამისობას გასულ წლების დოკუმენტებთან და 

„გარემოს დაცვისა და კლიმატთან დაკავშირებული ქმედებების საკითხებში 

ევროკავშირთან დაახლოების პროცესის საგზაო რუკასთან“.  

 

 

  



ხელმომწერი ორგანიზაციები : 

 

1. კავკასიის გარემოსდაცვითი არასამთავრობო ორგანიზაციების ქსელი 

2. ევროპის ფონდი 

3. რონდელის ფონდი 

4. ლიბერალური აკადემია თბილისი 

5. ინფორმაციის თავისუფლების განვითარების ინსტიტუტი 

6. მსოფლიო გამოცდილება საქართველოსთვის 

7. ენერგოეფექტურობის ცენტრი საქართველო 

8. ფრიდრიხ ებერტის ფონდი 

9. ლევან მიქელაძის ფონდი 

10. კონსტიტუციის 42-ე მუხლი 

11. ფონდი “კავკასიის ეკოლოგია“ 

12. ახალგაზრდული ალტერნატივა 

13. ადამიანის უფლებათა ცენტრი 

14. ასოციაცია სკოლა-ოჯახი-საზოგადოება 

15. თავისუფალი არჩევანი 

16. საზოგადოებრივი დამცველი  

17. საქართველოს ჩაის მწარმოებელთა ასოციაცია ”საქართველოს ჩაი” 

18. ახალი თაობა დემოკრატიული საქართველოსათვის 

19. რკინიგზელთა ახალი პროფესიული კავშირი 

20. სამოქალაქო საზოგადოების და დემოკრატიის განვითარების ცენტრი 

21. ასოციაცია "იმედი" დევნილ ქალთა მოძრაობა მშვიდობისათვის 

22. სამეცნიერო-ინტელექტუალური კლუბი "თაობათა დიალოგი" 

23. ადამიანის უფლებების დაცვისა და პატიმართა სოციალური უზრუნველყოფის 

საერთაშორისო ორგანიზაცია 

24. ქალთა საინფორმაციო ცენტრი 

25. ასოციაცია "ქალი და ბიზნესი" 

26. ასოციაცია ,,დეა" 

27. მეწარმე ქალთა ფონდი 

28. კულტურულ ჰუმანიტარული ფონდი "სოხუმი" 

29. რეპატრიანტთა კავშირი 

30. ქალთა პოლიტიკური რესურს ცენტრი 

31. სტუდია რე 

32. ენერგოეფექტურობის ფონდი 

33. იმერეთის მხარის მეცნიერთა კავშირი  "სპექტრი" 

34. პედაგოგთა კავშირი "განათლება და სამყარო"  

35. მეგობრობის ხიდი ქართლოსი 

36. სამოქალაქო განვითარებისა და ადამიანის უფლებათა ცენტრი 

37. ასოციაცია "გადავარჩინოთ მომავალი თაობა" 

38. საქართველოს მწვანეთა მოძრაობა/დედამიწის მეგობრები -საქართველო 

39. ასოციაცია ,,ათინათი" 

40. ასოციაცია „ტოლერანტი“ 



41. ფერმერთა უფლებების დაცვის ასოციაცია 

42. საწარმოთა ინოვაციური განვითარების ცენტრი 

43. ბიოლოგიურ მეურნეობათა ასოციაცია "ელკანა" 

44. სოფლად თემთა განვითარების სააგენტო 

45. კავშირი გარემოს დაცვის საერთაშორისო კვლევითი ცენტრი 

46. ასოციაცია „მშვიდობიანი და საქმიანი კავკასია"  

47. საქართველოს საერთაშორისო განვითარების სააგენტო 

48. იძულებით გადაადგილებულ პირთა ქალთა ასოციაცია "თანხმობა" 

49. ასოციაცია "ფსიქეა" 

50. ჰელსინკის მოქალაქეთა ასამბლეა 

51. საქართველოს სტრატეგიისა და საერთაშორისო ურთიერთობების კვლევის ფონდი 

52. სოფლად თემთა განვითარების სააგენტო (RCDA 

53. ა(ა)იპ საერთაშორისო ბიზნესის და ეკონომიკური განვითარების ცენტრი 

54. ცენტრი ,,ემპათია“ 

 

 

 


